
fi Mainig

A Thuunar Sailbaanfabrikh hätt a

glenzandi Idee! Iarni Inschinööra
hend sich nemmli gsaid: Warum
immar nu Schkhiilift baua? Dia
Khööga schtöönd jo im Summar
schtill und nützand khai Drakh.
Im Summar faarand dafür dLütt
Wassarschkhii - also bauand miar
halt Wassarschkhiilift!

Am Thuunarsee soll dar eerschti
Wassarschkhiilift paua wärda. Ma
schtellt a paar Maschta in da See

iina, übar Rolla lauft a Sail - gnau
wia bejm richtiga Schkhiilift - vu
demm Sail aaba hangand Büügal,
dar Wassarschkhii-Faarar henkht
ama soona Büügal ii und loot sich
im Schuß übar da Wassarschpiagal
schleppa. Uff baidna Sitta vu demm
eebana Lift wird a Zuun mit
schwimmanda Khugla gmacht, dar-
mit nitt a Wassarschkhiifaarar zua-
fällig a Thuunarsee-Tampfar übar-
renp^T

Und jetz muaß ma Khrach schloo!
Ebba, mag dar Varschandelig vu
üüsarna Seea. Dar Natuurschutz
muaß darhintar goo, Pfischar
wärdand rekhlamiara, well alli Fisch
mägam Lärrma abhaua odar Härz-
schlääg khriaga wärdand, khurz,
wo wird das schtilla Glend am See

bliiba? Noch münara Mainig hätts
khai Wärt, wemma sich uufreggt.
Dia Lift wärdand khoo, so sihhar
wia zwai mol zwai viar sind. As
isch a tächnischi Aagläägahait und
wär hütt gääga Tächnikh aakhemp-
fa will, khriagt hööchschtans a
Härzimfarkht. - Jeeda
Wassarschkhiifaarar wird begaischtarat sii
und jeeda Khuurtiräkhtar, won
ama See siins Reviar hätt, no viil
mee, jeedi Attrakhzioon züücht widar

a paar Lütt mee häära. Daß
dia Wassarschkii-Aalag ufam Thuunarsee

uusgrächnat nääbat zNatuur-
schutzresärvat Gwatt häära khoo
sölli, isch natüürli abitz a Witz -
abar i bin absalut übarzüggt, daß-
ma in a paar Jöörli dia
Wassarschkhiilift-Aalag in da Raama vum
Natuurschutz iibaua khann.

